
आर्थिक वर्ष  २०८२/८३ को वार्षिक राष्ट्रिय लेखा तथ्याङ्कसम्बन्धी
प्रेस नोट
१. परिचय 
अर्थतन्त्रमा निश्चित अवधिभित्र सञ्चालन भएका सबै आर्थिक क्रियाकलापबाट उत्पादित वस्तु तथा सेवाको प्रवाह र मौज्दात लगायत सोसँग सम्बन्धित संस्थागत एकाइबीचको कारोबारको मापन गरी लेखा राख्ने प्रणालीलार्इ राष्ट्रिय लेखा प्रणाली भनिन्छ। यो प्रणालीको मार्गदर्शनबमोजिम अर्थतन्त्र भित्र सञ्चालित आर्थिक क्रियाकलापको तथ्याङ्कीय मापन गरी कुल गार्हस्थ्य उत्पादन, आय, उपभोग, बचत जस्ता आर्थिक परिसूचक तयार गर्ने कार्य राष्ट्रिय लेखा अनुमान अन्तर्गत पर्दछ। राष्ट्रिय लेखा अनुमान गर्न संयुक्त राष्ट्रसंघ, युरोपियन यूनियन, विश्व बैंक, अन्तर्राष्ट्रिय मुद्रा कोष, आर्थिक विकास तथा सहयोगका लागि संगठन जस्ता अन्तर्राष्ट्रिय संस्थाद्वारा संयुक्त रूपमा विकास गरेको राष्ट्रिय लेखा प्रणाली (System of National Accounts, 2008) ले मार्गदर्शन प्रदान गर्दछ। यही मार्गदर्शनबमोजिम राष्ट्रिय तथ्याङ्क कार्यालयले राष्ट्रिय लेखा तथ्याङ्क अनुमान गरी प्रकाशन गर्दै आएको छ। 
नेपालमा पहिलो पटक आर्थिक वर्ष २०१८/१९ मा राष्ट्रिय लेखा अनुमान तयार गरिएको भए तापनि नियमित रूपमा यस्ता अनुमान प्रकाशन गर्ने कार्य आर्थिक वर्ष २०२१/२२ देखि भएको देखिन्छ।  यसै क्रममा राष्ट्रिय तथ्याङ्क कार्यालयले आर्थिक वर्ष २०८२/८३ को राष्ट्रिय लेखाका प्रारम्भिक अनुमानका साथै अघिल्ला दुई वर्षको राष्ट्रिय लेखा अनुमानको परिमार्जन गर्ने अभ्यासबमोजिम आर्थिक वर्ष २०८१/८२ को संशोधित अनुमान र २०८०/८१ को अन्तिम मान प्रकाशन गरेको छ। आर्थिक वर्ष २०८२/८३ को राष्ट्रिय लेखाका प्रारम्भिक अनुमान तयार गर्दा उपलब्ध तथ्याङ्कको आधारमा छ देखि आठ महिनासम्मका उपलब्ध आँकडा प्रयोग गरिएको छ भने बाँकी छ देखि चार महिना अवधिको अनुमानका लागि तथ्याङ्कीय विधि प्रयोग गरिएको छ।  
२. अर्थतन्त्रको आकार र आर्थिक वृद्धिदर
कुल गार्हस्थ्य उत्पादन (Gross Domestic Product – GDP) का अनुमान आधारभूत मूल्य (Basic Price) र उपभोक्ताको मूल्य (Purchaser's Price) मा प्रस्तुत गरिएको छ। अर्थतन्त्रको आकार मापन गर्न उपभोक्ताको मूल्यमा मापन गरिएको प्रचलित मूल्यको GDP प्रयोग गरिएको छ। जसअनुसार आर्थिक वर्ष २०८२/८३ मा नेपालको अर्थतन्त्रको आकार ६६ खर्ब पुग्ने प्रारम्भिक अनुमान गरिएको छ। आर्थिक वर्ष २०८१/८२ मा अर्थतन्त्रको आकार ६१ खर्ब ९९ अर्ब रहेको संशोधित अनुमान तथा आर्थिक वर्ष २०८०/८१ मा अर्थतन्त्रको आकार ५७ खर्ब ६० अर्ब रहेको विवरण सार्वजनिक गरिएको छ।  
हाल प्रकाशित राष्ट्रिय लेखाका स्थिर मूल्यका अनुमान आर्थिक वर्ष २०६७/६८ को मूल्य (Base Year Price) मा आधारित छन् । त्यसैगरी, आर्थिक वृद्धिदर मापन गर्नको लागि स्थिर मूल्यमा मापन गरिएको कुल गार्हस्थ्य उत्पादन प्रयोग गरिएको छ। जसअनुसार, आर्थिक वर्ष २०८२/८३ मा आर्थिक वृद्धिदर आधारभूत मूल्य (Basic Price)  मा ३.६८ प्रतिशत र उपभोक्ताको मूल्य (Purchasers’ Price) मा ३.८५ प्रतिशत हुने प्रारम्भिक अनुमान रहेको छ। आधारभूत मूल्यको आर्थिक वृद्धिदर आर्थिक वर्ष २०८१/८२ मा ३.८० प्रतिशत हुने संशोधित अनुमान र आर्थिक वर्ष २०८०/८१ मा ३.३८ प्रतिशत कायम भएको विवरण सार्वजनिक गरिएको छ। त्यसैगरी, उपभोक्ताको मूल्यमा आर्थिक वृद्धिदर आर्थिक वर्ष २०८१/८२ मा ४.४३ प्रतिशत हुने संशोधित अनुमान गरिएको छ। साथै, आर्थिक वर्ष २०८०/८१ मा ३.६८ प्रतिशत कायम भएको छ (चित्र १ (क) र १ (ख))।
चित्र १(क): कुल गार्हस्थ्य उत्पादनको वार्षिक वृद्धिदर  (आधारभूत मूल्यमा)

चित्र १(ख): कुल गार्हस्थ्य उत्पादनको वार्षिक वृद्धिदर (उपभोक्ताको मूल्यमा) 

३.  बृहत् औद्योगिक समूहअनुसारको वृद्धिदर तथा कुल गार्हस्थ्य उत्पादनमा  पुर्‍याएको योगदान
चित्र २ मा समग्र औद्योगिक क्षेत्रका बृहत् दुर्इ समूह;  कृषि तथा गैरकृषि क्षेत्रको वृद्धिदर प्रस्तुत गरिएको छ। आर्थिक वर्ष २०८२/८३ मा कृषि क्षेत्रको १.५८ प्रतिशत र गैरकृषि क्षेत्रको ४.५४ प्रतिशत वृद्धिदर हुने प्रारम्भिक अनुमान रहेको छ। आर्थिक वर्ष २०८१/८२ मा कृषि क्षेत्रको वृद्धिदर ३.०५ प्रतिशत तथा गैरकृषि क्षेत्रको वृद्धिदर ४.१२ प्रतिशत रहने संशोधित अनुमान गरिएको छ। त्यसैगरी, आर्थिक वर्ष २०८०/८१ मा कृषि क्षेत्रको वृद्धिदर ३.१० प्रतिशत तथा गैरकृषि क्षेत्रको वृद्धिदर ३.४९ प्रतिशत कायम भएको छ।
समग्र औद्योगिक क्षेत्रलाई प्राथमिक क्षेत्र (Primary Sector), द्वितीय क्षेत्र (Secondary Sector) र सेवा  क्षेत्र (Tertiary Sector) गरी प्रमुख तीन समूहमा विभाजन गरेर समेत अध्ययन गर्ने गरिन्छ। यी तीन बृहत् औद्योगिक क्षेत्रको वृद्धिदर चित्र ३ मा प्रस्तुत गरिएको छ। आर्थिक वर्ष २०८२/८३ मा प्राथमिक, द्वितीय तथा सेवा क्षेत्रको वृद्धिदर क्रमशः १.६३ प्रतिशत, ५.७७ प्रतिशत र ४.२१ प्रतिशत हुने प्रारम्भिक अनुमान गरिएको छ। संशोधित विवरण अनुसार आर्थिक वर्ष २०८१/८२ मा प्राथमिक, द्वितीय तथा सेवा क्षेत्रको वृद्धिदर क्रमशः ३.०१ प्रतिशत,  ३.४० प्रतिशत र ४.३६ प्रतिशत रहको छ। आर्थिक वर्ष २०८०/८१ मा प्राथमिक, द्वितीय तथा सेवा क्षेत्रको वृद्धिदर क्रमशः ३.११ प्रतिशत, ०.०६ प्रतिशत र ४.४९ प्रतिशत कायम भएको छ।
चित्र २ कृषि तथा गैरकृषि क्षेत्रको कुल मूल्य अभिवृद्धिदर 

चित्र ३ प्राथमिक, द्वितीय, तथा सेवा  क्षेत्रको कुल मूल्य अभिवृद्धि वृद्धिदर

नोटः प-परिमार्जित, प्रा-प्रारम्भिक
चित्र ४ मा कुल गार्हस्थ्य उत्पादनमा प्राथमिक, द्वितीय तथा सेवा क्षेत्रले पुर्‍याएको योगदान प्रस्तुत गरिएको छ। जसअनुसार आर्थिक वर्ष २०८२/८३ मा प्राथमिक, द्वितीय तथा सेवा क्षेत्रले कुल गार्हस्थ्य उत्पादनमा क्रमशः २४.५ प्रतिशत, १३.७ प्रतिशत र ६१.८ प्रतिशत योगदान पुर्‍याउने प्रारम्भिक अनुमान गरिएको छ। आर्थिक वर्ष २०८१/८२ मा प्राथमिक, द्वितीय तथा सेवा क्षेत्रले कुल गार्हस्थ्य उत्पादनमा क्रमशः २५.० प्रतिशत, १३.२ प्रतिशत र ६१.८ प्रतिशत योगदान पुर्‍याउने संशोधित अनुमान गरिएको छ। त्यसैगरी, आर्थिक वर्ष २०८०/८१ मा प्राथमिक, द्वितीय तथा सेवा क्षेत्रले क्रमशः २४.९ प्रतिशत, १३.१ प्रतिशत र ६१.९ प्रतिशत योगदान पुर्‍याएको तथ्याङ्क सार्वजनिक गरिएको छ। 
चित्र ४ : बृहत् आर्थिक क्षेत्र  अनुसार कुल गार्हस्थ्य उत्पादनमा योगदान 

नोटः प-परिमार्जित, प्रा-प्रारम्भिक
४. औद्योगिक वर्गीकरणअनुसार कुल मूल्य अभिवृद्धि वृद्धिदर तथा कुल गार्हस्थ्य उत्पादनमा योगदान
सम्पूर्ण आर्थिक क्रियाकलापको अन्तर्राष्ट्रिय औद्योगिक वर्गीकरण चौथो संस्करण अनुसार वस्तु तथा सेवा उत्पादनका क्रियाकलापलाई २१ वटा मुख्य क्रियाकलापमा वर्गीकरण गरिएको छ। नेपालको सन्दर्भमा २१ वटा औद्योगिक क्रियाकलापमध्ये बाह्य संघसंस्था एवं यसका अङ्गका क्रियाकलापलार्इ छोडेर पछिल्ला तीनवटा आर्थिक क्रियाकलाप (कला, मनोरञ्जन तथा मनोविनोद; अन्य सेवा प्रदान गर्ने क्रियाकलाप; र रोजगारदाताका रूपमा घरपरिवारका घरायसी क्रियाकलाप, आफ्ना प्रयोगका लागि छुट्याउन नसकिने विभिन्न वस्तु तथा सेवा उत्पादन गर्ने क्रियाकलाप) लाई अन्य सेवाका क्रियाकलापमा समावेश गरी जम्मा १८ किसिमका आर्थिक क्रियाकलापमा वर्गिकरण गरी राष्ट्रिय लेखाका अनुमान प्रकाशन गरिएको छ। चित्र ५ मा आर्थिक वर्ष २०८१/८२ मा औद्योगिक वर्गीकरण‌ अनुसारको कुल मूल्य अभिवृद्धि वृद्धिदर तथा ती औद्योगिक समूहले कुल गार्हस्थ्य उत्पादनमा पुर्‍याएको योगदान प्रस्तुत गरिएको छ। 
चित्र नं. ५: औद्योगिक वर्गिकरणअनुसारको वृद्धिदर तथा GDP मा योगदान, आर्थिक वर्ष २०८२/८३

आर्थिक वर्ष २०८२/८३ मा कुल मूल्य अभिवृद्धिको सबैभन्दा धेरै वृद्धिदर विद्युत तथा ग्याँस (२०.९३%) क्षेत्रको हुने प्रारम्भिक अनुमान रहेको छ। यस क्षेत्रलार्इ वित्तीय तथा बीमा (९.१६%) क्षेत्रले पछ्याएर दोस्रो धेरै वृद्धि गर्ने क्षेत्रको रूपमा रहेको छ। अर्कोतर्फ, सार्वजनिक प्रशासन तथा सुरक्षा (०.२३%) र शिक्षा (१.५०%) क्षेत्रको वृद्धि तुलनात्मक रूपमा सबैभन्दा कम रहने अनुमान गरिएको छ। 
कुल गार्हस्थ्य उत्पादनमा यस वर्ष कृषि, वन तथा मत्स्य क्षेत्र (२४.०३%) ले र व्यापार क्षेत्र (१४.०९%) ले तुलनात्मक रूपमा धेरै योगदान गर्ने अनुमान गरिएको छ। अर्कोतर्फ, पानी आपूर्ति, ढल, फोहोर व्यवस्थापन (०.४०%) र खानी तथा उत्खनन् (०.४३%); तुलनात्मक रूपमा सबैभन्दा थोरै योगदान गर्ने क्रियाकलाप रहेको अनुमान गरिएको छ।
४.१ कृषि, वन तथा मत्स्य
आर्थिक वर्ष २०८२/८३ को कुल गार्हस्थ्य उत्पादनमा कृषि, वन तथा मत्स्य क्षेत्रले २४.०३ प्रतिशत योगदान पुर्‍याएको प्रारम्भिक अनुमान गरिएको छ। आर्थिक वर्ष २०८२/८३ मा यस क्षेत्रको कुल मूल्य अभिवृद्धि (Gross Value Added - GVA) वार्षिक वृद्धिदर १.५८ प्रतिशत रहने प्रारम्भिक अनुमान गरिएको छ। आर्थिक वर्ष २०८२/८३ मा कृषि उत्पादनको समग्र प्रवृत्ति मध्यम वृद्धि देखिन्छ। तर धान उत्पादन ४.१६ प्रतिशतले ऋणात्मक हुने र मकै, गहुँ, कोदो, दलहन तथा औद्योगिक बालीहरूमा सामान्य मात्राको वृद्धि हुने अनुमान गरिएको छ। त्यसैगरी, पशुजन्य उत्पादनतर्फ मासु, अण्डा तथा माछा उत्पादनमा पनि सामान्य वृद्धि हुने अनुमान गरिएको छ। साथै, फलफुल तथा अन्य केही हिउँदे बालीको उत्पादनमा अति न्यून मात्राको वृद्धि हुने अनुमानका कारणले कृषि क्षेत्रको कुल मूल्य अभिवृद्धिमा न्यून वृद्धि हुने अनुमान रहेको छ। आर्थिक वर्ष २०८१/८२ मा कृषि क्षेत्रको वृद्धिदर ३.०५ प्रतिशत रहने संशोधित अनुमान गरिएको छ। त्यसैगरी, आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ३.१० प्रतिशत कायम भएको छ।
४.२ खानी तथा उत्खनन्  
आर्थिक वर्ष २०८२/८३ मा खानी तथा उत्खनन् क्षेत्रले कुल गार्हस्थ्य उत्पादनमा ०.४३ प्रतिशत योगदान पुर्‍याउने प्रारम्भिक अनुमान गरिएको छ। यो आर्थिक वर्षमा यस क्षेत्रको कुल मूल्य अभिवृद्धि अघिल्लो आर्थिक वर्षको तुलनामा ३.५२ प्रतिशतले वृद्धि हुने प्रारम्भिक अनुमान गरिएको छ। निर्माण क्षेत्रमा धनात्मक वृद्धि र खानी तथा उत्खनन्‌ क्षेत्रको रोयल्टी संकलनमा आर्थिक वर्ष २०८१/८२ को तुलनामा सामान्य सुधार भएकोले यस क्षेत्रको मूल्य अभिवृद्धिमा पनि सामान्य सुधार हुने अनुमान रहेको छ। त्यसैगरी, आर्थिक वर्ष २०८१/८२ मा यस क्षेत्रको वृद्धिदर १.३९ प्रतिशत रहने संशोधित अनुमान गरिएको छ भने आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ३.३५ प्रतिशत कायम भएको छ।

४.३  उद्योग 
आर्थिक वर्ष २०८२/८३ मा उद्योग क्षेत्रको कुल गार्हस्थ्य उत्पादनमा ५.७२ प्रतिशत योगदान रहने र कुल मूल्य अभिवृद्धि वृद्धिदर २.८३ प्रतिशत हुने प्रारम्भिक अनुमान गरिएको छ। संशोधित तथ्याङ्क अनुसार आर्थिक वर्ष २०८१/८२ मा यस क्षेत्रको वृद्धिदर २.२७ प्रतिशत रहने अनुमान गरिएको छ। त्यसैगरी, आर्थिक वर्ष २०८०/८१ को तथ्याङ्क अनुसार उक्त वर्ष यस क्षेत्रको वृद्धिदर ऋणात्मक (-२.०२ प्रतिशत) कायम भएको छ। यस क्षेत्रमा आर्थिक वर्ष २०८०/८१ मा ऋणात्मक वृद्धिदर देखिए तापनि त्यस पछिका आर्थिक वर्षमा भने सुधारको संकेत देखिएको छ। खासगरी सिमेण्ट, वनस्पति घिउ, कंक्रीट, भट्टमासको कच्चा तेल, फलामे रड,  खोटो, सुर्तीजन्य पदार्थ, वायरिङ्ग तार, जुट, वियर लगायतका वस्तुको उत्पादनमा भएको वृद्धिले यस क्षेत्रमा सुधार आउने प्रारम्भिक अनुमान गरिएको छ। साथै, भट्टमासको कच्चा तेल, जस्तापाता तथा फलामे रडको कच्चा पदार्थ, कोईला लगायत कच्चा पदार्थको आयतमा भएको वृद्धि र उत्पादित वस्तुको मागमा भएको वृद्धिका कारणले पनि उद्योग क्षेत्रको उत्पादन वृद्धिमा सकारात्मक प्रभाव पारेको देखिन्छ। 
४.४  विद्युत् तथा ग्याँस 
आर्थिक वर्ष २०८२/८३ मा विद्युत् तथा ग्याँस क्षेत्रको कुल गार्हस्थ्य उत्पादनमा २.०८ प्रतिशत योगदान रहने र कुल मूल्य अभिवृद्धि वृद्धिदर २०.९३ प्रतिशत हुने प्रारम्भिक अनुमान गरिएको छ। यस क्षेत्रमा नयाँ आयोजनाबाट विद्युत् उत्पादन भई विद्युत् उत्पादनको क्षमता वृद्धि हुनु, प्रसारण संरचनाको विस्तार हुनुका साथै उपभोगमा विस्तार भएका कारण यस क्षेत्रको वृद्धि उल्लेख्य रहन गएको देखिन्छ। आर्थिक वर्ष २०८१/८२ मा यस क्षेत्रको कुल मूल्य अभिवृद्धि वृद्धिदर १२.७१ प्रतिशत रहने संशोधित अनुमान गरिएको छ। त्यसैगरी, आर्थिक वर्ष २०८०/८१ को तथ्याङ्क अनुसार यस क्षेत्रको वृद्धिदर ११.६१ प्रतिशत कायम भएको छ।
४.५ पानी आपूर्ति, ढल, फोहोर व्यवस्थापन तथा पुनःउत्पादनका क्रियाकलाप
आर्थिक वर्ष २०८२/८३ मा पानी आपूर्ति, ढल, फोहोर व्यवस्थापन तथा पुनःउत्पादनका क्रियाकलाप क्षेत्रको कुल गार्हस्थ्य उत्पादनमा ०.४० प्रतिशत योगदान रहने र कुल मूल्य अभिवृद्धि वृद्धिदर १.९९ प्रतिशत हुने प्रारम्भिक अनुमान गरिएको छ। सेवा माग र आपुर्तिमा भइरहेको क्रमिक वृद्धिसँगै यस क्षेत्रको कुल मुल्य अभिवृद्धि पनि सामान्य रूपमा बढेको अनुमान गरिएको छ। आर्थिक वर्ष २०८१/८२ मा यस क्षेत्रको वृद्धिदर २.०५ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार यस क्षेत्रको वृद्धिदर १.२७ प्रतिशत कायम भएको छ।
४.६ निर्माण 
आर्थिक वर्ष २०८२/८३ मा निर्माण क्षेत्रको कुल गार्हस्थ्य उत्पादनमा ५.५२ प्रतिशत योगदान रहने र कुल मूल्य अभिवृद्धि वृद्धिदर २.२१ प्रतिशत हुने प्रारम्भिक अनुमान गरिएको छ। 
निर्माण सामग्रीको आयात र निर्माणजन्य औद्योगिक वस्तुहरूको आन्तरिक उत्पादनमा सामान्य वृद्धि रहेको देखिन्छ। सरकारी क्षेत्रवाट हुने पूँजीगत खर्चमा उल्लेखनीय वृद्धि हुन नसकेको कारण निर्माण क्षेत्रको उल्लेखनीय वृद्धि हुन नसक्ने अनुमान गरिएको छ। आर्थिक वर्ष २०८१/८२ मा यस क्षेत्रको वृद्धिदर ०.९६ प्रतिशत रहने संशोधित अनुमान गरिएको छ। त्यसैगरी, आर्थिक वर्ष २०८०/८१ को तथ्याङ्क अनुसार यस क्षेत्रको वृद्धिदर ऋणात्मक (-२.२०%) कायम भएको छ। 
४.७  थोक तथा खुद्रा व्यापार, गाडी तथा मोटरसाइकल मर्मत सेवा 
आर्थिक वर्ष २०८२/८३ मा थोक तथा खुद्रा व्यापार, गाडी तथा मोटरसाइकल मर्मत सेवा क्षेत्रको कुल गार्हस्थ्य उत्पादनमा १४.०९ प्रतिशत योगदान रहने र कुल मूल्य अभिवृद्धि वृद्धिदर ४.५१ प्रतिशत हुने प्रारम्भिक अनुमान गरिएको छ। आर्थिक वर्ष २०८१/८२ को तुलनामा व्यापारजन्य वस्तुहरुको आयातमा भएको वृद्धि साथै कृषि तथा व्यापारजन्य वस्तुहरूको आन्तरिक उत्पादनमा आएको वृद्धिले यस क्षेत्रको  मूल्य अभिवृद्धिमा सुधार हुने अनुमान गरिएको छ। 
आर्थिक वर्ष २०८१/८२ मा यस क्षेत्रको वृद्धिदर ३.८८ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ऋणात्मक (-०.३१ प्रतिशत) कायम भएको छ।
४.८ यातायात तथा भण्डारण 
आर्थिक वर्ष २०८२/८३ मा यातायात तथा भण्डारण क्षेत्रको कुल गार्हस्थ्य उत्पादनमा ७.२३ प्रतिशत योगदान रहने र कुल मूल्य अभिवृद्धि वृद्धिदर ५.७९ प्रतिशत हुने प्रारम्भिक अनुमान गरिएको छ।सवारी साधनको आयात, आन्तरिक तथा विदेशी पर्यटकको वृद्धि साथै थोक तथा खुद्रा व्यापार क्षेत्रमा भएको वृद्धिले यस क्षेत्रको मूल्य अभिवृद्धिमा वृद्धि हुने अनुमान गरिएको छ। आर्थिक वर्ष २०८१/८२ मा यस क्षेत्रको वृद्धिदर ७.०७ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर १३.४३ प्रतिशत कायम भएको छ।
४.९ आवास तथा भोजन सेवा 
आर्थिक वर्ष २०८२/८३ मा आवास तथा भोजन सेवा क्षेत्रको कुल गार्हस्थ्य उत्पादनमा २.४४ प्रतिशत योगदान रहने र कुल मूल्य अभिवृद्धि वृद्धिदर ३.१२  प्रतिशत हुने प्रारम्भिक अनुमान गरिएको छ। विदेशी तथा आन्तरिक पर्यटकहरूको वृद्धिले आर्थिक वर्ष २०८२/८३ मा यस क्षेत्रको मूल्य अभिवृद्धिमा सकारात्मक प्रभाव हुने अनुमान गरिएको छ। आर्थिक वर्ष २०८१/८२ मा यस क्षेत्रको वृद्धिदर ४.६१ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर २१.०३ प्रतिशत कायम भएको छ।
४.१०  सूचना तथा सञ्चार 
आर्थिक वर्ष २०८२/८३ मा सूचना तथा सञ्चार क्षेत्रको कुल गार्हस्थ्य उत्पादनमा १.९३ प्रतिशत योगदान रहने र कुल मूल्य अभिवृद्धि वृद्धिदर ५.५३ प्रतिशत हुने प्रारम्भिक अनुमान गरिएको छ। आर्थिक वर्ष २०८२/८३ मा कम्प्यूटर प्रोग्रामिङ् तथा इन्फर्मेशन सर्भिससम्बन्धी क्रियाकलापमा भएको वृद्धि, इन्टरनेट सेवा प्रदायकको कारोवार तथा ताररहित सञ्चार सेवामा भएको वृद्धिको कारणले यस क्षेत्रको कुल मूल्य अभिवृद्धिमा वृद्धि हुने प्रारम्भिक अनुमान रहेको छ । आर्थिक वर्ष २०८१/८२ मा यस क्षेत्रको वृद्धिदर ४.८८ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ४.९१ प्रतिशत कायम भएको छ।
४.११	वित्तीय तथा बिमा 
आर्थिक वर्ष २०८२/८३ मा वित्तीय तथा बिमा क्षेत्रको कुल गार्हस्थ्य उत्पादनमा ६.७२ प्रतिशत योगदान रहने र कुल मूल्य अभिवृद्धि वृद्धिदर ९.१६ प्रतिशत हुने प्रारम्भिक अनुमान गरिएको छ। बैंकमा निक्षेप तथा ऋण प्रवाहमा भएको वृद्धि, निर्जीवन बिमा तथा जिवन बिमाको नवीकरण बिमाशुल्क प्रिमियम कलेक्सनमा वृद्धि तथा सामाजिक सुरक्षा कोष, संचय कोष, नागरिक लगानि कोष तथा धितोपत्र कारोवार व्यवसायिक तथा मर्चेन्ट बैंकहरूको आयमा समेत वृद्धिका कारण यस क्षेत्रको कुल मूल्य अभिवृद्धिमा बढोत्तरी हुने अनुमान गरिएको छ। आर्थिक वर्ष २०८१/८२ मा यस क्षेत्रको वृद्धिदर ७.५५ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ९.९६ प्रतिशत कायम भएको छ।
 ४.१२ घरजग्गा कारोवार 
आर्थिक वर्ष २०८२/८३ मा घरजग्गा क्षेत्रको कुल गार्हस्थ्य उत्पादनमा ८.०७ प्रतिशत योगदान रहने र कुल मूल्य अभिवृद्धि वृद्धिदर २.६९ प्रतिशत हुने प्रारम्भिक अनुमान गरिएको छ। घर जग्गाको कारोबारमा भएको सामान्य वृद्धि र निजी आवास तथा भाडाका क्रियाकलापमा भएको बढोत्तरीले यस क्षेत्रको कुल मूल्य अभिवृद्धि  सामान्य रूपमा बढ्ने प्रारम्भिक अनुमान गरिएको हो।  आर्थिक वर्ष २०८१/८२ मा यस क्षेत्रको वृद्धिदर २.७७ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर २.२० प्रतिशत कायम भएको छ।
४.१३ पेशागत वैज्ञानिक तथा प्राविधिक क्रियाकलाप
आर्थिक वर्ष २०८२/८३ मा पेशागत वैज्ञानिक तथा प्राविधिक क्रियाकलाप क्षेत्रको कुल गार्हस्थ्य उत्पादनमा ०.९५ प्रतिशत योगदान रहने र कुल मूल्य अभिवृद्धि वृद्धिदर ३.२७ प्रतिशत हुने प्रारम्भिक अनुमान गरिएको छ। पछिल्लो समयमा विभिन्न प्राविधिक कार्यका लागि पेशागत संस्थासँग सेवा लिने प्रवृत्तिमा भएको वृद्धिसगै ति संस्थाहरूको संख्यामा भएको वृद्धिले गर्दा यस क्षेत्रको कुल मूल्य अभिवृद्धि अघिल्लो  वर्षको  तुलनामा सामान्य बढ्ने प्रारम्भिक अनुमान गरिएको छ । आर्थिक वर्ष २०८१/८२ मा यस क्षेत्रको वृद्धिदर ४.०३ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ४.१५ प्रतिशत कायम भएको छ।
४.१४ प्रशासनिक तथा सहयोगी सेवा
आर्थिक वर्ष २०८२/८३ मा प्रशासनिक तथा सहयोगी सेवा क्षेत्रको कुल गार्हस्थ्य उत्पादनमा ०.७४ प्रतिशत योगदान रहने र कुल मूल्य अभिवृद्धि वृद्धिदर ४.५२ प्रतिशत हुने प्रारम्भिक अनुमान गरिएको छ। पछिल्लो समयमा विभिन्न प्रशासनिक सेवाका लागि सम्बन्धित संस्थाहरूसँग सेवा लिने प्रवृत्तिमा भएको वृद्धि, रोजगारी सेवा तथा विदेशी तथा आन्तरिक पर्यटकहरुको वृद्धिले  यस क्षेत्रको कुल मूल्य अभिवृद्धि अघिल्लो  वर्षको  तुलनामा बढ्ने प्रारम्भिक अनुमान गरिएको छ । आर्थिक वर्ष २०८१/८२ मा यस क्षेत्रको वृद्धिदर ३.७३ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ४.४८ प्रतिशत कायम भएको छ।
४.१५	 सार्वजनिक प्रशासन तथा रक्षा 
आर्थिक वर्ष २०८२/८३ मा यस क्षेत्रको कुल गार्हस्थ्य उत्पादनमा ७.९२ प्रतिशत योगदान रहने र कुल मूल्य अभिवृद्धि वृद्धिदर ०.२३ प्रतिशत हुने प्रारम्भिक अनुमान गरिएको छ। तीन वटै तहका सरकारको सार्वजनिक प्रशासन तथा रक्षा अन्तर्गत गरेको खर्चमा भएको नगन्य मात्राको वृद्धिले यस क्षेत्रको मूल्य अभिवृद्धि वृद्धिदर न्यून मात्रामा मात्र बढ्ने अनुमान गरिएको छ।  आर्थिक वर्ष २०८१/८२ मा यस क्षेत्रको वृद्धिदर ३.०० प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर २.२५ प्रतिशत कायम भएको छ।
४.१६	शिक्षा 
आर्थिक वर्ष २०८२/८३ मा यस क्षेत्रको कुल गार्हस्थ्य उत्पादनमा ९.२२ प्रतिशत योगदान रहने र कुल मूल्य अभिवृद्धि वृद्धिदर १.५० प्रतिशत हुने प्रारम्भिक अनुमान गरिएको छ। आर्थिक वर्ष २०८१/८२ को तुलनामा आर्थिक वर्ष २०८२/८३ मा सरकारी शैक्षिक संस्थाका विद्यार्थी सङ्ख्या घटेको तथा निजि शैक्षिक संस्थाका विद्यार्थी न्युन मात्रामा वृद्धि भएको देखिएको र यस क्षेत्रमा सरकारी खर्चमा कमी आएका कारण कुल मूल्य अभिवृद्धिमा सामान्य मात्र वृद्धि हुने अनुमान गरिएको छ। आर्थिक वर्ष २०८१/८२ मा यस क्षेत्रको वृद्धिदर २.३६ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर २.९८ प्रतिशत कायम भएको छ।
४.१७  स्वास्थ्य तथा सामाजिक कार्य 
आर्थिक वर्ष २०८२/८३ मा स्वास्थ्य तथा सामाजिक कार्यसम्बन्धी क्षेत्रको कुल गार्हस्थ्य उत्पादनमा १.७८ प्रतिशत योगदान रहने र कुल मूल्य अभिवृद्धि वृद्धिदर ४.०४ प्रतिशत हुने प्रारम्भिक अनुमान गरिएको छ। आर्थिक वर्ष २०८१/८२ को तुलनामा आर्थिक वर्ष २०८२/८३ मा स्वास्थ्य सेवा लिनेहरूमध्ये अन्तरंग सेवा लिनेको सङ्ख्या घटेको र बहिरंग सेवा लिनेको सङ्ख्या बढेको कारणले यस क्षेत्रको मूल्य अभिवृद्धिमा उल्लेख्य वृद्धि हुन नसक्ने अनुमान गरिएको छ। आर्थिक वर्ष २०८१/८२ मा यस क्षेत्रको वृद्धिदर ४.६९ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ६.१३ प्रतिशत कायम भएको छ।


४.१८	अन्य सेवाका क्रियाकलाप
आर्थिक वर्ष २०८२/८३ मा अन्य सेवाका क्रियकालाप क्षेत्रको कुल गार्हस्थ्य उत्पादनमा ०.७२ प्रतिशत योगदान रहने र कुल मूल्य अभिवृद्धि वृद्धिदर २.६५ प्रतिशत हुने प्रारम्भिक अनुमान गरिएको छ। मनोरञ्जनात्मक तथा अन्य सेवामा भएको निरन्तर वृद्धिले यस क्षेत्रको  उत्पादनमा सामान्य  वृद्धि  हुने  अनुमान  गरिएको छ। आर्थिक वर्ष २०८१/८२ मा यस क्षेत्रको वृद्धिदर ४.०६ प्रतिशत रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा यस क्षेत्रको वृद्धिदर ५.४३ प्रतिशत कायम भएको छ।
५. अन्य केही प्रमुख आर्थिक सूचकको अवस्था (प्रचलित मूल्यमा)
· कुल  उत्पादन (Gross output): आर्थिक वर्ष २०८२/८३ मा  आधारभूत मूल्यको कुल  उत्पादन रु. ९९ खर्ब २२ अर्ब ९० करोड हुने प्रारम्भिक अनुमान गरिएको छ। आर्थिक वर्ष २०८१/८२ मा कुल उत्पादन रु. ९३ खर्ब ८४ अर्ब ५० करोड रहने संशोधित अनुमान गरिएको छ। आर्थिक वर्ष २०८०/८१ को तथ्याङ्कअनुसार उक्त वर्षमा कुल उत्पादन रु. ८७ खर्ब ८१ अर्ब २ करोड कायम गरिएको छ।
· मध्यवर्ती उपभोग (Intermediate consumption): आर्थिक वर्ष २०८२/८३ मा उपभोक्ताको मूल्यको मध्यवर्ती उपभोग रु. ४१ खर्ब २७ अर्ब ३२ करोड हुने प्रारम्भिक अनुमान गरिएको छ। आर्थिक वर्ष २०८१/८२ मा मध्यवर्ती उपभोग रु. ३९ खर्ब ३० अर्ब ९ करोड रहने संशोधित अनुमान गरिएको छ। आर्थिक वर्ष २०८०/८१ को तथ्याङ्कअनुसार उक्त वर्षमा मध्यवर्ती उपभोग रु.३६ खर्ब ७६ अर्ब २१ करोड कायम गरिएको छ।
· कुल स्थिर पुँजी निर्माण (Gross fixed capital formation): आर्थिक वर्ष २०८२/८३ मा GDP को २६.२६ प्रतिशत कुल स्थिर पुँजी निर्माण हुने प्रारम्भिक अनुमान गरिएको छ। आर्थिक वर्ष २०८१/८२ मा GDP को २३.५७ प्रतिशत कुल स्थिर पुँजी निर्माण हुने संशोधित अनुमान गरिएको छ। आर्थिक वर्ष २०८०/८१ को तथ्याङ्कअनुसार उक्त वर्षमा GDP को २४.५१ प्रतिशत कुल स्थिर पुँजी निर्माण भएको छ।
· अन्तिम उपभोग खर्च (Final consumption expenditure): आर्थिक वर्ष २०८२/८३ मा GDP को ९०.२९ प्रतिशत अन्तिम उपभोग खर्च हुने प्रारम्भिक अनुमान गरिएको छ। आर्थिक वर्ष २०८१/८२ मा GDP को ९३.११ प्रतिशत अन्तिम उपभोग खर्च हुने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा GDP को ९३.३१ प्रतिशत अन्तिम उपभोग खर्च भएको छ।
· वस्तु तथा सेवा निर्यात (Export): आर्थिक वर्ष २०८२/८३ मा GDP को  ९.९७ प्रतिशत निर्यात हुने प्रारम्भिक अनुमान गरिएको छ। आर्थिक वर्ष २०८१/८२ मा GDP को ८.८३ प्रतिशत निर्यात हुने संशोधित अनुमान गरिएको छ। आर्थिक वर्ष २०८०/८१ को अन्तिम तथ्याङ्क अनुसार उक्त वर्षमा GDP को  ७.५५ प्रतिशत निर्यात भएको छ।
· वस्तु तथा सेवा आयात (Import): आर्थिक वर्ष २०८२/८३ मा GDP को ३४.५२ प्रतिशत आयात हुने प्रारम्भिक अनुमान गरिएको छ। आर्थिक वर्ष २०८१/८२ मा GDP को ३३.७२ प्रतिशत आयात हुने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा GDP को ३२.६२ प्रतिशत आयात भएको छ।
· कुल राष्ट्रिय बचत (Gross national saving): आर्थिक वर्ष २०८२/८३ मा GDP को ४४.७७ प्रतिशत कुल राष्ट्रिय बचत हुने प्रारम्भिक अनुमान गरिएको छ। आर्थिक वर्ष २०८१/८२ मा GDP को ३८.३९ प्रतिशत कुल राष्ट्रिय बचत हुने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा GDP को ३५.६० प्रतिशत कुल राष्ट्रिय बचत भएको छ।
· वैदेशिक रोजगारबाट प्राप्त विप्रेषण (Worker’s Remittance): आर्थिक वर्ष २०८२/८३ मा GDP को ३३.०२ प्रतिशत विप्रेषण प्राप्त हुने प्रारम्भिक अनुमान गरिएको छ। आर्थिक वर्ष २०८१/८३ मा GDP को २७.८० प्रतिशत विप्रेषण प्राप्त संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा GDP को २५.०९ प्रतिशत विप्रेषण प्राप्त भएको छ।
· प्रतिव्यक्ति कुल गार्हस्थ्य उत्पादन (Percapita GDP): आर्थिक वर्ष २०८२/८३ मा प्रतिव्यक्ति कुल गार्हस्थ्य उत्पादन १,५१३ यू.यस. डलर हुने प्रारम्भिक अनुमान गरिएको छ। आर्थिक वर्ष २०८१/८२ मा प्रतिव्यक्ति कुल गार्हस्थ्य उत्पादन १,५१६ यू.यस. डलर हुने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा प्रतिव्यक्ति कुल गार्हस्थ्य उत्पादन १,४५६ यू.यस. डलर कायम भएको छ। डलरको सटहीदरमा भएको उच्च वृद्धिले प्रतिव्यक्ति कुल गार्हस्थ्य उत्पादन आर्थिक वर्ष २०८१/८२ मा भन्दा आर्थिक वर्ष २०८२/८३ मा कम हुन गएको अनुमान रहेको छ।
· प्रतिव्यक्ति कुल राष्ट्रिय आय (Percapita GNI): आर्थिक वर्ष २०८२/८३ मा प्रतिव्यक्ति कुल राष्ट्रिय आय १,५३५ यू.यस. डलर हुने प्रारम्भिक अनुमान गरिएको छ। आर्थिक वर्ष २०८१/८२ मा प्रतिव्यक्ति कुल राष्ट्रिय आय १,५३५ यू.यस. डलर रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा प्रतिव्यक्ति कुल राष्ट्रिय आय १,४८० यू.यस. डलर कायम भएको छ। डलरको सटहीदरमा भएको उच्च वृद्धिले प्रतिव्यक्ति कुल राष्ट्रिय आय आर्थिक वर्ष २०८१/८२ मा र आर्थिक वर्ष २०८२/८३ मा बराबर रहन गएको अनुमान रहेको छ।
· प्रतिव्यक्ति कुल राष्ट्रिय खर्चयोग्य आय (Percapita GNDI): आर्थिक वर्ष २०८२/८३ मा प्रतिव्यक्ति कुल राष्ट्रिय खर्चयोग्य आय २,०४४ यू.यस. डलर हुने प्रारम्भिक अनुमान गरिएको छ। आर्थिक वर्ष २०८१/८२ मा प्रतिव्यक्ति कुल राष्ट्रिय खर्चयोग्य आय १,९९४ यू.यस. डलर रहने संशोधित अनुमान गरिएको छ। आर्थिक वर्ष २०८०/८१ को तथ्याङ्क अनुसार उक्त वर्षमा प्रतिव्यक्ति कुल राष्ट्रिय खर्चयोग्य आय १,८७७ यू.यस. डलर कायम भएको छ। डलरको सटहीदरमा भएको उच्च वृद्धि भए तापनि प्रतिव्यक्ति कुल राष्ट्रिय खर्चयोग्य आय क्रमशः बढ्नुको कारण विप्रेषणको उच्च प्राप्ति भएको अनुमान रहेको छ।

नोटः राष्ट्रिय लेखा अनुमानसम्बन्धी तथ्याङ्कीय तालिकाका सफ्टकपी, प्रेस नोट तथा प्रस्तुति राष्ट्रिय तथ्याङ्क कार्यालयको वेबसाइटः https://nsonepal.gov.np/category/1065/  मा उपलब्ध छ।

२०६८/६९	२०६९/७०	२०७०/७१	२०७१/७२	२०७२/७३	२०७३/७४	२०७४/७५	२०७५/७६	२०७६/७७	२०७७/७८	२०७८/७९	२०७९/८०	२०८०/८१	२०८१/८२ प.	२०८२/८३ प्रा.	4.6701959911948627	3.5251531738196897	6.0114828408074859	3.9760532739822891	0.43311371777683	8.9772793542130032	7.6223761076818732	6.6570559918988454	-2.3696213419770182	4.8381498272749335	5.63131455833327	1.9825484344761755	3.677874594112482	4.4307319519444697	3.8512391905528993	


कृषि क्षेत्र	
२०६८/६९	२०६९/७०	२०७०/७१	२०७१/७२	२०७२/७३	२०७३/७४	२०७४/७५	२०७५/७६	२०७६/७७	२०७७/७८	२०७८/७९	२०७९/८०	२०८०/८१	२०८१/८२ प.	२०८२/८३ प्रा.	5.2898659586381784	1.3065598468589397	4.4866479926801972	1.200856804244967	-8.432267460984938E-2	5.1747284116335601	2.6092595365992155	5.1569279209556349	2.4316578709800285	2.8486069385831581	2.3515541601946852	3.0241489134880162	3.099697497500272	3.0496004739032978	1.582116466954115	गैर कृषि क्षेत्र	
२०६८/६९	२०६९/७०	२०७०/७१	२०७१/७२	२०७२/७३	२०७३/७४	२०७४/७५	२०७५/७६	२०७६/७७	२०७७/७८	२०७८/७९	२०७९/८०	२०८०/८१	२०८१/८२ प.	२०८२/८३ प्रा.	4.7806531227724536	3.9665955428464383	6.3603517708945096	4.6294703698670583	4.3132549360467391E-2	10.183952156881963	9.496772860519501	6.899240705892101	-4.4182249411963221	5.208391586897168	6.5363312869219081	1.9797543742018444	3.4925097761376604	4.1187222406011061	4.5387142871873101	



प्राथमिक क्षेत्र	

२०६८/६९	२०६९/७०	२०७०/७१	२०७१/७२	२०७२/७३	२०७३/७४	२०७४/७५	२०७५/७६	२०७६/७७	२०७७/७८	२०७८/७९	२०७९/८०	२०८०/८१	२०८१/८२ प.	२०८२/८३ प्रा.	5.2877967808883142	1.3233958532621886	4.6099886721578001	1.2373854905492396	-0.13398378365217664	5.3501326673530603	2.7466216368434644	5.4255781358096069	2.3195850399219462	2.8900011005056672	2.5031775765276709	2.9717483672315876	3.1058987687019703	3.0092203750805782	1.6285769027340553	द्वितीय क्षेत्र	
२०६८/६९	२०६९/७०	२०७०/७१	२०७१/७२	२०७२/७३	२०७३/७४	२०७४/७५	२०७५/७६	२०७६/७७	२०७७/७८	२०७८/७९	२०७९/८०	२०८०/८१	२०८१/८२ प.	२०८२/८३ प्रा.	5.8808841707960102	2.8020805635046546	7.3047870756550655	1.9517956333430226	-4.1971793820713641	17.251294680935533	10.407017910601541	6.9337615236766901	-4.1092832213770034	7.0582614818466309	10.793630970816064	1.3073433888368049	6.2053139833297119E-2	3.3989981873029955	5.7713919866247609	सेवा क्षेत्र	

२०६८/६९	२०६९/७०	२०७०/७१	२०७१/७२	२०७२/७३	२०७३/७४	२०७४/७५	२०७५/७६	२०७६/७७	२०७७/७८	२०७८/७९	२०७९/८०	२०८०/८१	२०८१/८२ प.	२०८२/८३ प्रा.	4.4811321393743775	4.3025391387211824	6.0494513148824316	5.3727429235101569	1.1867355470612453	8.3799784577551826	9.2534667766323242	6.7632639034468882	-4.5306888512501047	4.7106678830495792	5.3170247753816646	2.1919402193463284	4.4932488028686999	4.3560302605225987	4.2114807709426891	



प्राथमिक क्षेत्र	
२०८०/८१	२०८१/८२ प.	२०८२/८३ प्रा.	24.926941267272817	24.955189475700461	24.462591548569918	द्वितीय क्षेत्र	
२०८०/८१	२०८१/८२ प.	२०८२/८३ प्रा.	13.134432052781584	13.24641457470141	13.727626043061816	सेवा क्षेत्र	
२०८०/८१	२०८१/८२ प.	२०८२/८३ प्रा.	61.938626679945571	61.798395949598159	61.809782408368285	



योगदान (%)	
कृषि, वन तथा माछापालन	खानी तथा उत्खनन्	उद्योग	बिद्युत तथा ग्याँस	पानी आपुर्ति तथा फोहर व्यवस्थापन	निर्माण	थोक तथा खुद्रा व्यापार र मोटर तथा मोटरसाइकल मर्मत	यातायात तथा गोदाम	आवास तथा भोजन	सूचना तथा सञ्चार	वित्तिय तथा बिमा	रियल स्टेट	व्यावसायिक, वैज्ञानिक तथा प्राविधिक क्रियाकलाप	प्रशासनिक तथा सहयोगी सेवा 	सार्वजनिक प्रशासन, सुरक्षा तथा अनिवार्य सामाजिक सुरक्षा	शिक्षा	मानव स्वास्थ्य तथा सामाजिक कार्य	अन्य सेवा	24.029000398473535	0.43359115009638027	5.7191631448581459	2.0843621127471348	0.40229285281204341	5.521807932644494	14.088107783305359	7.2317684508076239	2.4417504577112097	1.9276758807448824	6.7173124661506654	8.0729344720648513	0.94883328871356554	0.74224968517740275	7.9229346538880749	9.2214129733756476	1.7750362649313818	0.71976603149760976	वृद्धिदर (%)	
कृषि, वन तथा माछापालन	खानी तथा उत्खनन्	उद्योग	बिद्युत तथा ग्याँस	पानी आपुर्ति तथा फोहर व्यवस्थापन	निर्माण	थोक तथा खुद्रा व्यापार र मोटर तथा मोटरसाइकल मर्मत	यातायात तथा गोदाम	आवास तथा भोजन	सूचना तथा सञ्चार	वित्तिय तथा बिमा	रियल स्टेट	व्यावसायिक, वैज्ञानिक तथा प्राविधिक क्रियाकलाप	प्रशासनिक तथा सहयोगी सेवा 	सार्वजनिक प्रशासन, सुरक्षा तथा अनिवार्य सामाजिक सुरक्षा	शिक्षा	मानव स्वास्थ्य तथा सामाजिक कार्य	अन्य सेवा	1.582116466954115	3.5185460426434916	2.8324923227370911	20.928070122325671	1.9877014869045802	2.2139297271285154	4.5148032896445907	5.790840808511728	3.1194878861303574	5.5277097150584247	9.1604362054897077	2.6930164946330848	3.2663418325272962	4.5201537934087357	0.22548358012400796	1.5029924404849149	4.0408414257295551	2.6542575207648174	




२०६८/६९	२०६९/७०	२०७०/७१	२०७१/७२	२०७२/७३	२०७३/७४	२०७४/७५	२०७५/७६	२०७६/७७	२०७७/७८	२०७८/७९	२०७९/८०	२०८०/८१	२०८१/८२ प.	२०८२/८३ प्रा.	4.9509706093406773	3.0740148777829552	5.7424074887884879	3.5121479132034104	2.5246524491297009E-3	8.5893734497567955	7.3732249985143312	6.3858874966148935	-2.4232972041280241	4.4869445374013006	5.2769976384691901	2.2853126265268897	3.3767546484988387	3.8045145200034769	3.6761092227122329	

